
Annotaciya. Bul maqalamızda biz termin sózler hám termin emes sózler haqqında, olardıń 

ózgesheliklerine toqtap ótemiz. Ilimpazlardıń pikirleri termin sózler haqqında bergen túsinikleri 

keń t;rde ashıp berilgen. Hárbir pikirge qosımsha mısallar menen dáliller keltirilgen.  

TERM WORDS AND NON-TERM WORDS IN THE KARAKALPAK 

LANGUAGE 

Abstract. In this article, we will focus on the differences between terms and non-term 

words. The opinions of scientists about the term words are expressed in different ways. Each 

opinion is supported by examples. 

Keywords: word, term, science, feature, concept. 

ТЕРМИНЫ И НЕ ТЕРМИНЫ В КАРАКАЛПАКСКОМ ЯЗЫКЕ 

Аннотация. В этой статье мы сосредоточимся на различиях между терминами и 

нетерминными словами. Мнения ученых о термине слова высказываются по-разному. 

Каждое мнение подкреплено примерами. 

Ключевые слова: слово, термин, наука, особенность, концепция. 

 

Sózler insanlardıń óz oy-pikirlerin tıńlawshıǵa jetkerip beretuǵın eń kishi birlik sanalatuǵın 

bolsa, olardıń mánis-mazmunı úlken áhmiyetke iye. Ásirese sózler menen terminlerdiń bir-birinen 

ayırmashılıǵı áyne usı mánis-mazmun arqalı bilinip turadı. Sonlıqtan da, búgin biz maqalamızda 

termin emes sózler hám terminler arasındaǵı ayırmashılıqlardı kórip shıǵamız. Bul haqqında 

ilimpazlar kóp ǵana pikirler keltirgen. Ilim hám texnika rawajlanǵan sayın termin hám 

terminologiya da óz-ózinen rawajlanıp, bayıp barmaqta. Biraq bunıń menen jańa qáliplesken yaki 

kirip kelgen sózlerdiń bárin de termin sózler dep alıp qarawǵa bolmaydı. Álbette olardıń arasına 

shegara qoyıw arqalı termin sózlerdiń bar ekenligi dálillenedi. Usı pikirlerdi qazaq ilimpazı 

Ómirzaq Aytbayulınıń miynetindegi ilimpazlar keltirip ótken pikirlerde de ushıratamız: 

“Академик И.Кенесбаев пен профессор Т.Жанузаков та терминнин о баста латын тилиниң 

«шек», «шегара» деген сөздеринен пайда болғанын айта келип: Ғылым мен техниканың, 

көркем өнер мен қоғам өмириниң алуан тӳрли саласына байланысты қолданылатын, 

тужырымды билдиретин сөздер мен тиркестери, атау сөз, - деп тӳйин жасайды”. 1 

Shınında da, qazaq ilimpazı birqansha ilimpazlardıń pikirlerin keltirip ótiw arqalı termin 

emes sózler hám termin sózlerdiń arasına shegara qoyıw kerek, - dep orınlı pikir bildirgen. Biziń 

pikirimizshe de, dál solay. Olar arasındaǵı parıqtı kórsetiw arqalı biz shegara qoya alamız. Óytkeni 

ápiwayı sózler hám termin sózlerdiń arasında birqansha parıq, ózgeshelikler bar. Biz bul 

ózgesheliklerdi tómende kórip shıǵamız. 

Kóbinese termin sózler shet tilinen kirip kelgen sózler bolıp tabıladı, olardı ápiwayı qara 

sózler yaki kúndelikli turmısta qollanılıp júrgen sózlerden ayırıp alıw múmkin. Ó.Aytbayulınıń 

miynetinde kórsetiliwinshe, til bilimi ilimpazı A.Reformatskiy termin, uǵım, sóz óz ara baylanıslı 

ekenligin ayta kelip, bul haqqındaǵı pikirlerdi eki baǵıtqa bóledi, yaǵnıy birinshi baǵıtta termin 

uǵım menen baylanıslı dese, ekinshi baǵıtta termin zat penen baylanıslı dep kórsetiledi. Sonıń 

menen birge, ol bul bóliniw terminlerdiń terminlik mánisine emes, al leksikalıq mánisine itibar 

beriliwinde dep túsindiredi.  

Biziń pikirimizshe, termin tikkeley zat penen yaǵnıy predmet penen baylanıslı. Sebebi ilim 

hám texnikada jańadan zat payda bolıw arqalı jańa termin qáliplesedi. Sol zat qáliplesti degeni, 

demek turaqlı termin qálipleskeninen derek beredi. Onı ápiwayı sóz benen de salıstırıw múmkin 

emes. Sebebi, sózlerge kóp mánililik, ekspressiya tán, al terminlerge bul qásiyetler tán emes. Bul 

haqqında A.Reformatskiy de aytıp ótedi.  

Terminler óziniń ilimiyligi, anıqlılıǵı menen sózlerden ajıralıp turadı. Terminler jeke 

turǵanda óziniń túp mánisin bere aladı, yaǵnıy anıqlılıqa iye, al termin emes sózlerdiń barlıǵı da 

olay emes. Termin emes sózlerdi kóbirek kontekst arqalı túsinip alamız, mánisin ańlap jetemiz. 

Termin sózlerdi kórgende yaki esitkende-aq ne haqqında ekenin túsinip ala alamız. Bul haqqında 

A.Reformatskiydiń pikirlerin Ó.Aytbayulı óz miynetinde keltirip ótken: “термин емес сөздердиң 

мағынасы көбинесе контекст арқылы ашылып отырса, термин сөздер контекстке тәӳелди 

емес. Сондай-ақ, термин сөздерге көп мағыналық, экспрессия жат”, - dep túsindiredi. Álbette, 

joqarıda keltirip ótken pikirlerimiz arqalı biz de óz gezeginde, A.Reformatskiy pikirlerin qollap-

quwatlaymız. 

Terminlerdiń termin emes sózlerden ayrılıp turatuǵın jáne bir belgisi termin sózlerdi 

awdarma islewge bolmaytuǵınlıǵı. Bizińshe, termin sózler qaysı tilde bolıwına qaramastan ekinshi 

tilge heshqanday ózgerissiz kirip barıwı hám qabıllanıwı kerek. Qaraqalpaq tilindegi termin sózler 

                                                   
1 Айтбайұлы Ө. Қазақ тил билиминиң терминологиясы мәселелери – Алматы: «Абзал-Ай» баспасы, 2013.  15-

б. 

de qaysı tilden ózleskenine qaramastan sol qálpinde qollanılıp kelingeni durıs bolıp tabıladı. Biziń 

áyne usı pikirimizdi professor Q.Jubanov ta óz pikirleri menen qollap-quwatlap turǵanday boladı. 

Onıń pikirin ilimpaz Ó.Aytbayulı miynetinde keltirip ótedi: “Профессор Қ.Жубанов терминниң 

өзиндик өзгешелик сипатын дурыс тұсинбеӳшиликтен кеткен қәтелерге назар аударады. 

Мысалы: ол аударуға болмайтын терминдердиң (психология, коммунист, геометрия) 

аударлыуын (жан жұйеси, ортақшыл, пишиндеме) қате санайды”.2 

Bunday awdarıwǵa bolmaytuǵın, biraq awdarıp qollanılıp júrgen terminler barshılıq. Biz 

onı qaraqalpaq tilinde de ushıratıp júrmiz. Mısalı: “pedagog” ornına “oqıtıwshı”, “ball” ornına 

“baha”, “reyting” ornına “dáreje”, “imperativ” ornına “buyrıq” hám basqa da kóplegen mısallar 

keltiriw múmkin.  

Terminler negizinen, internacional bolıwı, yaǵnıy óziniń turaqlılıǵın saqlap barlıq tilge 

ortaq xızmet atqarıwı tiyis. Ol ózgeriwsheń bolmawı, awdarma islenbewi tiyis. Usı tárepleri menen 

de ol termin emes sózlerden ózgeshelenedi.   

Qazaq ilimpazı Ó.Aytbayulı óz miynetinde terminlerge tán bolǵan dál anıqlılıq, ilimiylik 

hám qısqalıq haqqında aytıp ótedi. Onıń aytıwınsha, usı belgiler termin sózlerge tán bolıwı hám 

saqlanıwı kerek. Biziń pikirimizshe, termin sózlerdiń jasalıwı da termin emes sózlerdiń 

jasalıwınan ádewir parıq qılıwı kerek. Sonda ǵana termin sózler hám termin emes sózler arasına 

shegara qoyǵan bolar edik. Sebebi, ápiwayı sózlerdiń jasalıwı ózine tán usıllarına iye, termin 

sózlerdiń jasalıwınıń óz usılları qáliplesse qaraqalpaq tilindegi termin sózlerdiń de turaqlılıǵına, 

ilimiyligine hám dál anıqlılıǵına erisiw múmkin.  

